
15 апрелалда гIумрудул 60 сон тIубана мугIрузул территориа-
лияб округалда  Дагъистаналъул бетIерасул ихтияр кодосев вакил 
МухIамад Саидович Камиловас. 

60 сонилаб юбилейги баркулаго, гьарула МухIамадие щули-
яб сахлъи, рохел, хъизан-рукъалъулаб талихI, хIалтIулъ лъикIал 
хIасилал.

 Икъбал кьеги  гьесие киве кканиги, кинаб хъулухъ  тIадкъаниги,  
Аллагь разияб хIалалъ гьеб тIубазе.

Юбилей

                                                             от  9 апреля  201 9 г.

          О реорганизации МКУ «Управление культуры»

В соответствии с Федеральным законом от 08.05.2010 № 83-Ф3 О 
внесении изменений в отдельные законодательные акты Российской 
Федерации в связи с совершенствованием правового положения 
государственных (муниципальных) учреждений, решением 9-й сессии 
Собрания депутатов МР «Цумадинский район» 6 созыва от 23.12.2016 
г. №4, постановлением администрации МР «Цумадинский район» от 
04.10.201 1 г. №92 «Об утверждении Порядка создания, реорганизации 
и ликвидации районных муниципальных учреждений, а также 
утверждения уставов районных муниципальных учреждений и внесения 
в них изменений» и  постановлением Главы МР «Цумадинский район» от 
09.04.2019 г. №42 «О структуре и штатах администрации муниципального 
района «Цумадинский район» и ее структурных подразделений на 2019 
год», постановляю:

1. Реорганизовать муниципальное казенное учреждение «Управление 
культуры» администрации МР «Цумадинский район» в муниципальное 
казенное учреждение «Центр традиционной культуры народов России» 
администрации МР «Цумадинский район».

2.Руководителю учреждения осуществить мероприятия, связанные с 
реорганизацией учреждения.

3.Контроль за исполнением настоящего постановления возложить на 
зам. главы администрации МР «Цумадинский район» Исаева М.М. 

4. Настоящее постановление вступает в силу  со дня официального 
опубликования.

    
         Глава муниципального района                  А. Вечедов

Постановление № 43

Администрация  
муниципального района «Цумадинский район»

Талат къоялъ, 16 апрелалда райадминистрациялда 
тIобитIараб иргадулаб данделъиялда районалъул 
бетIер АнвархIажи Вечедовас цIидасан борхана 
росдал магIишаталъул, сахлъи цIуниялъул, социалияб 
цебетIеялъул ва лъайкьеялъул рахъалъ ругел 
федералиял ва республикаялъулал программабазул 
ва гьел гIумруялде рахъинаризе ругел ресазул, цо-цо 
бегавулзабазул гьелдехун бугеб хашаб бербалагьиялъул 
суал. 

-Республикаялъул бетIерасда районалъул 

гIузрабигун кIвар цIикIкIарал суалалги цере лъун 
дун, гьел жиндирго ва улкаялъул Президентасул 
бербалагьиялдеги росун Владимир Васильев..., нилъ 
абуни, тIатIала квералги лъун...,данде кколищ гьедин 
чIей? Сунда банха хIалтIи цебехун унареб? Гьанжеги 
добго ракьулгун «зеленкабазул» суал. Дунги, дир 
заместителалги, райадминистрациялъул  жавабиял 
хIалтIухъабийищха, лъугIиго гьечIого, росабазул 
бегавулзабазул заместителаллъун яги гьезул  ку
мекчагIилъун  рукIинел?-ян байбихьана АнвархIажи 
Вечедовас районалда социалиял бакIал раялда сверухъ 
гьабулеб хIадурлъиялъул суал. 

ЦIиял школаби, спортивиял залал ва площадкаби,  
хIухьбахъиялъе паркал, лъималазул ясли-ахал, 
медицинаялъулал пунктал разе бокьун  буго щивасе, 
амма гьел разе  ракьул бетIергьанлъи чIезабулеб кагъат 
(«зеленка») тIалаб гьабиялда тIад ургъулев-халтIулев 
чиго  гьечIо ватулев. Хурзал рекьи, гьел хIалтIизари, 
хIалухъин бакIари тарихалде ине тун, мегъазде сверун, 
заз-хъарахъалъул цIун руго, амма жакъа  школа 
базе ракь балагьизе лъугьиндал, батулареб гьеб. 
КидалъизегIанха райадминистрациялъул хIалтIухъаби  
рекерахъдизе кколел бегавулзабазда хадур бакIал 
раялъе ракьал ралагьизе?!  Щай ТIисси, ТIиссиахикь, 
Гьакъо, КIванада ва цогидалги росабалъ бегавулзаби 
нилъеца республикаялъул нухмалъиялда  цере лъурал 
суалал, гIор щун букIадго цIул кквезе кколеблъиги 
ботIролъе биччан,  тIураялда  тIад хIалтIуларел?! 
Халкъалъул рукIа-рахъин лъикIлъизабиялда сверухъ 
хIалтIулагойищ ракьал вакъпуялъулги хIарималъулги 
лъугьун ругел?! Щай жамагIаталъ тIалаб гьабулареб 
рес букIадго, жидеего чара гьечIого санагIатал  бакIал 
разе, щай ургъуларел гьелда тIад? Щибаб данделъиялда 
бицунебги борхулебги суал буго гьеб.

-Республикаялъул бетIерасул  пикру буго августа
лъул лъугьа-бахъиназ къого сон тIубаялда бан  райо
налда тIобитIизесеб тадбиралда гIахьаллъизе ва  
районалъул социалияб рахъ цебетIей мурадалда райо
налда гьабулеб хIалтIул бакIаздеги щун халгьабизе.

Районалда разе рихьизарурал  бакIазул хIасил 
ккезехъин гьечIо цо-цо бегавулзабазул бажари ва 
чIаголъи гьечIолъи сабаблъун. Кинха цоги абилеб?!-
ан рахIатхун абуна жиндирго кIалъаялъул ахиралда 
районалъул бетIерас.

Данделъиялда гьединго халгьаруна районалъ 90 
сон тIубаялде хIадурлъиялъул ва цогидалги суалал. 

Гьаб соналъул тIоцебесеб кварталалъ гьабураб 
хIалтIул бицун кIалъазе вахъана  халкъазул миллияб 
маданияталъул Централъул нухмалъулев Темирхан 
ХIажиев.

Спорталъулгун гIолилазул ишазул ва туризмалъул 
отделалъул нухмалъулев ТIалхIат ГIабдулбасировас 
бицана  гIолилазда гьоркьоб гьабулеб ва гьабизе 
хIисабалде босараб хIалтIул, гIолилалгун тIоритIулел 
тадбиразде кьолеб кIваралъул.

2020 соналъ  тIобитIизесеб ТIолгороссиялъул 
хъвай-хъвагIай (перепись) гьабиялде  хIадурлъиялъул 
ва гьелда хурхун  церечIарал масъалабазул бицана 
Дагъистанстаталъул районалда вугев бетIерав специ
алист-эксперт МухIамад Малачдибировас. Гьес бихьи
забуна  хъвай-хъвагIай ва гьелде гьабулеб хIадурлъи 
кIвар цIикIкIараб ва жавабияб масъала букIин, ва 
гьелъул кампаниялде щвалде щун хIадурлъи гьабизе 
ахIана учреждениязул нухмалъулел ва бегавулзаби.

Дагьаб цебе районалъул бетIер АнвархIажи 
Вечедовасул   «Дагъистаналъул РТПЦялъул» нух
малъулев  ХIажимурад СагIидовгун букIараб  данд
чIваялъул бицана районалъул бетIерасул кумекчи 
АхIмад АхIмадулаевас. Гьес баян гьабуна июналдаса 
нахъе районалда тарихияб телевидение хIалтIизе 
букIиналъул ва гьелда щвелалде гьаризе кколел 
тадбиразул. 

Данделъиялъул ахиралдаги районалъул бетIерас 
бегавулзабазул кIвар буссинабуна байбихьуда борхараб 
ракьул суалалде, тIадкъана тIасияб соналъул планалде 
ралел бакIал кколедухъ хIалтIи гIуцIизе.                   

БаркиРугел ресаздаса пайда босизе лъазе ккела
  Райадминистрациялда

Баккун-тIерхьун бакъгун, 
накIкIуца зобги бацун,чIаголъи 
гьечIеб гIадаб къо букIаниги, 
кьер-кьерал бакъал раккун 
ругин кколеб  букIана рикIкIа
дасан балагьун, Инхокъвари 
росдал школалъул азбар-къоно
ялда сверухъ. 

Гьеб букIана кIудияб 
байрамалде инхокъварисел 
хIадурлъун рукIиналъул гIа
ламат-кьер-кьерал понцIеробаз 
къачIараб школалъул гордал-
къадалги жанахIаги.

-Сабруялъул тIинда ме
сед букIунин абула нилъер 
гIакъилал умумуз. Сабру гьабун 
балагьун чIарал нижееги,  
меседил къали кьуниги кьо
лареб ункъого цIалдохъан 
хIебтIулеб школагун лъеберго 
лъимералъе бакI бугеб лъи
малазул ах  бан кьуна,-ян 
Гъоркьинхокъвари росулъ цIи
рагьараб школалдасан жин
дирго бугеб рохел нижееги 
гIахьал гьабуна дандего ячIун 
Загьрат МухIамадовалъ. 

Загьратилго гIадин, тIол
го инхокъварисезул рохел гIа
хьал гьабизе араб анкьалъ 
гьенире щвана районалъул 
лъайкьеялъул управлениялъул 
нухмалъулелгун хIалтIухъаби, 
росабазул цIалул идарабазул 
нухмалъулел ва цогидалги 
гьалбал.

Китаязул философ, гIа
къил Сюнь-цзыяс абухъего, 
цIалулъгун гIелму тIалаб 
гьабиялъулъ лъалхъи букIине 
бегьуларо. ЛъалхъичIо инхо
къвариселги кинал санагIат 
бахъарал шартIазда цIализе 
кканиги. Басрияб школаги 
биххун, цо-цо гIиллабазда 
бан, цIиябги бан рагIалде 

бахъунарого, таманаб къо 
бихьана цIалдохъабаздагун 
мугIалимзабазда росдал ад
министрациялъулгун библи
отекаялъул минабазул цIалул 
программаялъе санагIатгун 
шартIал гьечIел рукъзабахъ 
цIалулаго. КIиго соналъ халат

рахъарал гьел тарихалде 
арал къоязул бицинего бо
кьулеб гьечIин кколеб бу
кIана мугIалимзабазеги цIал
дохъабазеги. 

Школа мугIалимзабазе гу
реб, цIалдохъабазесеб къебелъи 
бугин аби ритIухъ гьабилъун 
бихьана дидаго, нижго кватIун 
щваниги, гьалбадерицаги 
лъикIаб къимат кьураб авар 
адабияталъул дарсида цIал
дохъабаз бихьизабураб инсце
нировкаялъги, ахIарал кучI
дузги, пасихIго авар мацIалда 
рекIехъе рикIкIарал кучIдузги. 

ЦIияб школалда лъикIал 
гурел къиматазда цIализе 
нечолила жал, цIалдохъабиян, 
ругоан Хадижат Гереевагун 
ПатIимат Вазуева. 

СагIат анцIила цоялда 
рохалилаб линейка тIобитIулеб 
букIин лъазабулеб гIадин, пар
пазабулаго школалъул бай
рахъгун, мухъ гьабун, кьерда 
чIана школалъул цIалдохъаби.

Линейка рагьулаго, шко
лалъул директор МухIамад 

Гереевас баркала загьир гьабуна 
школа баялъулъ ва лъималазул 
ах рагьиялъулъ кумек-квер
бакъи гьабуразе.

«Нилъер улкаялъулги 
вижарав гIураб гьитIинаб 
ватIаналъулги, гьелъул букIи
неселъулги ургъел бугел, 
гIаданлъиги гIадатлъиги чор
холъ бессарал, имангун яхIалъ 

жал рехичIел нухмалъулел ва 
гIадатиял гIадамал нилъеда 
сверухъ рукIиналъе нугIлъун 
буго жакъа гьаб рохалилаб 
дандеруссинги, гьелъие гIил
лалъун жиб ккараб цIияб 
школаги. 

Школалъул педагогикияб 
коллективалъ хIаракат бахъизе 
буго гIун бачIунеб гIелалъе 
хадубккунги тарбиягун лъай 
кьезе, гIумрудулъ мустахIикъаб 
бакI батулел гIолилаллъун гьел 
куцазе.

РакI-ракIалъ баркула ки
наздаго гьаб байрам, цIал
дохъабазе гьарула цIалулъ 
лъикIал бергьенлъаби, мугIа
лимзабазе-сундухъго бала
гьичIого церехун ин ва сабру,-
ян абуна М. Гереевас.

Хадуб кIалъазе рагIи кьурай 
лъайкьеялъул управлениялъул 
нухмалъулесул заместитель 
Зайнаб ГIабдусаламовалъ бай
рамги баркулаго, абуна кинал 
квешал шартIазда цIалуле 
рукIаниги, инхокъварисезул 
цIалдохъабаз хIаракат бахъанин 
районалда тIоритIулел киналго 
тадбиразда гIахьаллъи гьабизе 
ва мустахIикъал бакIалги ккве
зе. Гьарана лъикIал специ
алисталлъун рахъи, гIумрудулъ 
мустахIикъаб бакI бати. 

Хадуб къотIана «багIараб 
чIоло». 

Баркиялъул кIалъаялгун 
байрамалда цере рахъана лъай
кьеялъул управлениялъул 
хIалтIухъаби ПатIимат Мур
тазагIалиева, Шагьрудин АхI
мадов, МухIамад ХIажиев, 
ТIинди школалъул директор 
АхIмад Мусаев, мугIалим 
Загьрат МухIамадова, школал 
баялъул иш кодосев-ХIабиб 
ГьитIинмухIамадов, Агъвали 
школалъул директор Шамил 
Абакаров, Хуштада школалъул 
директор Шамил ГIумаров, 
Лъондода школалъул директор 
ПатIимат ГIабдулмажидова, 
Гьимерсо школалъул директор 
МухIамад Жалалов.

Киназго цокIалго гьарана 
цIалдохъабазе цIалулъ бер
гьенлъаби, бицана нилъер 
республикаялда лъайкье
ялде кьолеб кIваралъул, 
цIалдохъабазул хIасилаз
дасанги халкъ бохулеблъи, 
спортсменазул бергьенлъа
баздасанго гIадин, ва лъикIаб 
лъай щварал специалистазе 
улкаялъул бокьараб бокIнилъ 
нуцIби рагьарал рукIин мах
щалида рекъон хъулухъазда. 
Бицана кIиго соналъ цереги 
росдал администрациялъул 
минаялъур кIиго сменаялда 
цIалулел рукIарал цIалдохъаби,  
жакъа лъикIаб букIинеселде 
ишангун, пагьму-гьунар бугел  
цIалдохъаби хIисабалда цIарги 
босун, цIализе кколеблъи 
гьанжесел тIалабалги цIунун 

бараб школалда. 
-Нуж руго лъаялъул ду

нялалъул кIалтIухъ цоял, 
гьелъул тIарада цогидал. Нужее 
хIажатаб буго  хIаракат бахъи ва 
цIалуде машгъуллъи.

ХIинкъуге мекъи ккезе,  
бахIсазулъ загьирлъула хIа
къикъат, нужее хIалае рахъине  
кидаго хIадурал руго хIалбихьи 
цIикIкIарал насихIатчагIи-
нужер��������������������   ������������������� муг���������������� I��������������� алимзаби������� . Фило-
соф Эзопица абухъего, цIализе 
кидаго кватIун букIунаро, гIум
рудул хIалбихьи цIикIкIарал 
нижги къойил цIалдола ва цо 
сундениги ругьунлъула,-ян 
букIана церерахъаразул кIа
лъаязул аслияб магIна.

Умумузул комитеталъул 
председатель Шамил ХIа
жиясулаевас баркиялъул 
кагътаздалъун кIодо гьаруна 
педагогикияб захIматалъул ве
теранал-педагогал.

Байрамалъул ахиралда 
школалъул директорас ра
кIалдещвеялъул сайгъатазда
лъун кIодоги гьарулаго,  баркала 
загьир гьабуна районалъул 
нухмалъиялъе ва абуна, щиб 
хъулухъалъ аскIове щваниги, 
мурад тIубачIого виччаларин 
районалъул бетIер АнвархIажи 
Вечедовас, лъайкьеялъул 

управлениялъул нухмалъулев 
Муса Гьаруновас ва цогидалги 
жавабиял хIалтIухъабаз абун.

Байрамалъул тадбир берцин 
гьабуна Загьрат МухIамадовалъ, 
Багьжат Гереевалъ, Мудрикат 
МухIамадовалъ, Умайгьанат 
МухIамадовалъ кьура рагьарал 
дарсаз ва цIалдохъабазул 
церерахъиназ.  

P.S. Школа баялъул иш 
тIоцебесеб къоялдасан нахъе 
жинда тIаде ккарав ХIабиб 
ГьитIинмухIамадовас бицана 
школа бан бугин ралел бакIазул 
стандарталгун нормативалги 
цIунун, цо-цо идарабаз рихьи
зарурал гIиси-бикъинал гъая
биги рукIкIалиде рачанин, 

сейсмологияб рахъалъ босани, 
кьучIги щулияб бугин ва 
школалда цIалдохъабазегун 
лъималазул ахалда (гьеб бу
го школалъул минаялъубго 
тIоцебесеб тIалаялда) ругел 
гьитIичазе щибго хIинкъи 
гьечIин гьенире рачIин-иналъул 
абун.

Директор МухIамад Ге
реевас бицана школа кинал
го комплектаздалъун, хIажа
тал специалистаздалъун 
хьезариялъул, школалда 
лъикIаб спортзал букIина
лъул, гьенир батIи-батIиял 
секциябазде хьвадулел цIал
дохъабаз районалда тIори
тIулел спортивиял тадби
разулъ жигараб гIахьаллъи 
гьабиялъул. Амма бищунго 
вохун вуго МухIамад анлъго 
чиясе хIалтIулаб бакI щвей 
гуребги, лъеберго лъимер хIеб
тIулеб лъималазул ах гьаб 
росулъ рагьиялъги. Гьелъги 
рес кьела гьитIичал цIалул 
байбихьилалде дагьабниги цIа
ли-хъваялде ругьунлъизе гу
ребги, мацI бицинеги.

   Хадижат Залимханова 

Инхокъвари школалда рохалилаб байрам 
   Школа ва гIумру

Философ Эзопица абухъего, цIализе кидаго кватIун букIунгутIи ва гIумрудул хIалбихьи цIикIкIарал чIахIиялгицин  
къойил цIалдолин ва цо сундениги ругьунлъулин абураб магIна букIана тадбиралда церерахъаразул кIалъаязул



ЦIумада районалъул Сасикь росу ккураб бугин абула Болъихъ 
мухъалъул Хелекьурисан рачIарал кIиго вацаз. Лъим мукъсанаб 
бакIалда рукIиналъ, кIиго лъаралда гьоркьор гурони чIеларилан 
къватIире рахъарал гьез ккун бугила нижер росу. Бицен буго, 
жамагIаталъего гьан белъулеб цо хьаг, анкьго нухалъ Хелекьурибеги 
нахъойги Сасикьеги щванила ирсалъе. Росу ккуралдаса  чанго гIасру 
ун бугониги, гьеб кIиябго росдал гIадамал гьабсагIатги берцинаб 
гьоркьоблъиялда, ккаралъуб цоцазе хIалаеги рахъун, цо росдал чагIи 
гIадин рукIуна.

Росу г1уц1араб заман жеги чIезабун гьечIо. Бищунго цебесеб 
хъвай-хъвагIай буго 1570 соналъ гьабураб. Амма гьениб гIадамаз 
цIакъго цебе гIумру гьабулеб букIиналъе хIужалъун ккола, нижер 
росдал ракьалда, Ислам тIибитIилелде цебего букIараб «ЧIунтараб 
росдахъ» абулеб бакIалда ругел хобазда хъанчил суратал рати. 

Росдада цIар бачIиналъулги, кIудиял чагIаз бицухъ кIиго 
батIияб бицен буго. Цояб, гIандадерил мацIалъ «Цо сивукь», «са» цо, 
си-вукь-абураб. 

Цойгидалда рекъон, Сасикь  абун тIоцебесеб гьижаялда ударе-
ниегун абун. Гьебги, росу бакьулъан унеб лъаралда бугеб чвахелоял-
да (нижеца гьелда чвахо,- ян абула) аскIоб букIунеб сасалда рекъон.  

1886 соналъ гьабураб хъвй-хъвагIаялда (перепись) рекъон, ро-
сулъ 67 цIараки, 46 га бекьулеб ракь, 3295 бет1ер гIи-цIцIани, 456 
чIегIерхIайван, 61 хIама ва 4 чу букIанилан хъван буго. Гьенир руго 
чанго бакIалдасан рачIарал гIадамаздаса лъугьараб чанго тухум.

Гьелдаса цебе 1844 соналъ танин Ункъракьалда Шамилица 
наиблъун Сасикьа Хатил МухIамад, гьесул 150 рекIаравги, 320 лъе-
лавги рагъухъан вукIанилан хъван буго тарихалъул тIахьазда. Гьесул 
цересел умумул Гьадириса рукIун руго.

Хатил МухIамад вукIун вуго цIакъго загIипав, гьитIинабго 
къаркъалаялъул чи Бицен буго, тIаргъинивги лъун, печалде гъор-
кье, хинаб бакIалде лъолаанин дов эбелалъ. Хадув гьесул вахъун 
вуго кутакаб къаркъалаялъул базалияв чиги, Имамасул лъикIаздасан 
цояв наибги. Анц1ила ункъо соналъ чанго рагъулъги гIахьаллъун, 
1858 соналъ ЦIунтIа мухъалда, КIитIури росулъ букIараб, гIурусазул 
гIемерав солдатги, генерал И.А.Вревскийги хвараб рагъулъ шагьид-
лъун вуго. Гьев генерал вуго, Кавказалъул рагъулъ гIурусазул хварав 
цого цо генерал. Гьеб  рагъулъ къадар щун, гьезул росдал ракьал-
де МухIамадтIагьир абурав гIалимасул тухумалъул чагIаз, росдал 
хабалалъги вукъизе течIого, жалго бетIергьанаб хурив вукъун вуго, 
гьениб ТIалхIатил МухIамадил МухIамадамин абурав чияс хобалда 
тIад 2016 соналъ цIидаса хIуржаги бан буго. Гьесда аскIор жидерго 
тухумалъул чагIиги рукъун, гьитIинабго хабал агьлу лъугьун буго. 
Гьедин бицана КIитIуриса Хасавюрт районалъул Байрам станциялда 
гIумру гьабун ругел ТIалхIатил МухIамадаминицаги, (85сон) гьесул 
чIужу Идрисил ГIайшатицаги гъоркьисала дун гьалмагъгун гьобол-
лъухъ щведал. Жидер кIудияв эмен МухIамадтIагьир вукIун вугила 
лъикIав гIалим, гьес вукъун вугила гьев жиндирго хурив. Живги гьес-
да аскIов вукъеян васиятги тун бугила. Гьедин жидер тухумалъ цоял 
хведал цояз хъулухъ гьабун цIунанила гьесул хабада бараб хIуржа. 
Гьев Хатил МухIамад кIудияв гIалимги вукIун вугелъул, гъоркьиса-
ла жидеца гьесул хобалда аскIоб зияраталъе рукъги банила. Цо-цо 
гIиси-бикъинал хутIарал хIалтIаби исанаги гьаризе ругилан бицана 
гьел иманги яхIги бугел кIитIурисез. Хатил МухIамад хис-хисун 
рекIине чуги гIорцIенги букIунаанила сапаралда цадахъ, кIудияб 
къаркъалаялъул чи вукIиналъ. ГIурус чи асирлъудаги восулароанила 
дос. Къокъаб шаригIаталъул заманаялъ, ай 1877 соналъ букIараб гъа-
заваталдаги гIахьаллъун руго Сасикьа гIадамал. Гьенив лъабго чиги 
шагьидлъунги вуго. (ГIисал МухIамад, БацIил ГIамирхан ва Багьаду-
рил МухIамад - ХIусен-апандил кIудияв эмен).

Инкъилаб бахъулелъул росдал гIадамазул цIикIкIарасеб къадар 
Нажмудин имамасул рахъалда рукIун руго, гьесул наиблъун БацIил 
ХанмирзахIажиги (1876-1933с.с.) вукIун вуго. 

Нажмудин имамасул гIи бачIунеб букIун буго риидал, Шамил 
имамас Хунздерил нуцабазухъа байтулмалалъе рахъарал Гьиндуха, 
Игъадахъ ва АпаратIа мугIрузде. Гьенив ХъахIаб лъехъ абулеб бакIалда 
риидал чадралги чIван, мутагIилзаби цIализарулел рукIун руго На-
жмудиница. Мунагьал чураяв Кьохъа СултIанмухIамадхIажиги  
вукIанила гьенив ХанмирзахIажигун цIалулев. ХанмирзахIажи 
вукIана 1912 соналъ росулъ тIоцебе мадраса рагьарав, доб заманаялъ  
хIежалдеги арав лъикIав гIалимчи. Гьес  цIализаруна, хадур лъикIал 
гIалималлъун рахъарал,  Хъараласул МухIамадил ЗайнулгIабид, 
Къурбанил ХIусенапанди, (ХIумайдапандияс ижаза кьурав 
тIарикъаталъул устар), Аюбил ХIабибуллагь, жиндирго вас МахIмуд, 

ГIисал МахIмуд, ГIалил СагIаду, ХIусенил МагIаз, ХIажиясул Зи-
явудин, гьесулго вац АхIмадхIажиги вукIун вуго лъикIав гIалим 
ва хIажи. Гьесул кIиго васги гьевги цIаларал рукIун, 1937 соналъ 
НКВДялъ ккун арал, чIван руго. ХанмирзахIажида хадуб, Нажму-
дин ккун индалго, халкквей букIун буго. Гьес Болъихъ, АнсалтIа 
ва цогидал росабалъ дибирлъи гьабун буго. НКВДялъулаз 1933 со-
налъ къиялазул Гьакмади росулъ гIумру гьабун вукIарав, АнсалтIаса 
гьесул гьалбадерил васалги ритIун, ккун вуго ва органазухъе кьун 
МахIачхъалаялда чIван вуго.   

ВатIанияб рагъулъги сасикьаз жигараб гIахьаллъи гьабун буго. 
Гьеб гьитIинабго росулъа рагъде арав  40 чиясул 15 гурони тIад вус-
сун гьечIо. Гьелги цойгидалго гIадин, батIи-батIиял фронтазда рагъа
на,  Берлиналдеги щваралги ккана.

Росулъе ток бачIана 1971 соналъул 4 январалъ, росдал г1олохъа
баз чуяца цIанги, гъажазда раччунги, хIубалгун кварги, гьединго 
трансформаторги баччун. Машинадул нух росулъ щвана гьебго сона-
лъул 7 ноябралъ. Эчедамайданалде унеб республикаялъул кIваралъул 
нухдаса анлъго километр шагьранухлул бахъулаго, гIемераб хIалтIи 
гьабуна  росдал гIадамаз, хIосгун газе-белги хIалтIизабун, жамаг1а-
талъ бакIарараб г1арцухъ бульдозерги босун, хIукуматалъул рахъал-
даса щибго кумекги гьечIого.

Бихьулеб букIахъе, райцентралдасан рикIкIад рукIиналъ, 
кватIун гурони гьениб цебетIей ккечIо. 2002 соналъ рарал чвахун 
цIадазул хIасилалда гьалагго щвараб лъаралъ ана чанго мина-рукъ ва 
жагъаллъизеги гьаруна гIемерал минаби. Гьелдаса хадуб рехе гочана 
росдал гIемерал хъизанал. ГьитIинлъана, гьадингоги гьитIинаб ни-
жер росу. ГьабсагIат магIарухъ бугеб росулъ хутIун буго 50 гIанасеб 
цIараки ва 140 гIанасев чи. Бабаюрт мухъалъул Шава 
хъутадаги буго сасикьазул 75 цIараки ва 250 чи вугеб 
росу. 

Шаваялдаса гочарал гIадамаздасан лъугьараб Ха-
савюрт районалъул ЦIияб Сасикь росу гIуцIаралдасан 
исана август моцIалъ 56 сон тIубала. 1963 соналъ ри-
идал рарал чвахунцIадаз кIодолъараб Терек гIоралъ 
гьабураб заралалъ ЦIумада мухъалъул гъутабаздасан 
гIадамал гочинаризе ккана. Гочаразе МахIачхъалаялда 
аскIобги букIун буго бакI кьолеб. Жанир чIезе рукъ-
зал ругеб бакIилан сасикьазда бихьизабуна цойги, Ха-
савюрт районалъул Бамматюрт росдадасан тIураб, цо 
чанго рукъги бугеб гьитIинабго росу. Гьениб 1963 сона-
лъул 30 августалъ рещтIана сасикьдерил микьго хъизан 
ва цIибил гIезабулеб «Дагъистан» совхозалда хIалтIизе 
лъугьана. Цереккун гIатIиракьалде гочун, цойги бак1аз-
да рукIаралги росуцоял гьенире рачIана. 1965 соналде 
гьениб сасикьазул къого хъизан гIуна. Гьебго соналъ 
байбихьул школаги рагьана.

Гьениб бугеб цIолбол совхозалда дагьаб букIаниги 
ужра-мухь бугеб хIалтIи букIиналъ, магIарухъанги го-
чине байбихьана ЦIияб Сасикье гIадамал. ГIодосанго 
хIалтIизе лебалал чагIи рукIана ва руго сасикьал. Гьез цIолбое гьабу-
леб ракIбацIцIадаб хъулухъ бихьидал, цIолболъ гIемерисеб  хIалтIи 
кверзул букIиналъ, хIалтIизабизе кколеб ракьги гIемер букIиналъ, 
хIукуматалъ гочаралъухъ гIарацги кьунги, тIалаб гьаруна гьенир 
нижер гIадамал.  Гьедин къо анагIан кIодолъизе байбихьана росу. 
1975 соналъ микьгосонил, 1986 соналъ гьоркьохъеб школа рагьана 
гьениб. 1985 соналде кIинусго хъизан ва азаргогIанасев чи гIуна ро-
сулъ. Щиб документ къваригIаниги, росулъ администрация гьечIого, 
аскIоб бугеб Бамматюрт росулъе хьвадизе кколел рукIун, 1992 со-
налъ рагьана гьебги. 

ГьабсагIат ЦIияб Сасикь гIумру гьабулеб буго 615 хъизаналъ ва 
3000 чияс. Росулъ 1991 соналъго бачIана газ, хъил тIуна нухазде ва 
къватIазде. ГьабсагIат гьеб буго районалдаго гIадлу бугеб, берцин-
го бараб, гIумру гьабизе киналго санагIалъабиги ругеб, жаниб мед-
пункт, библиотека, районалдаго лъикIаб лъималазул ясли-ах, гьеди-
набго гьоркьохъеб школа, лъабго мажгит ва ункъо мадраса, почалъул 
отделение, бетоналъул къаналги лъун, гьанжесел тIалабазда рекъон, 
сверухъаги къачIан гьабураб, районалдаго гьечIеб чвердолеб хIор ва 
цойгидалги гIумру гьабизе хIажалъулел шартIал ругеб росу. Росулъ 
нижер буго цохIо сасикьал гуреб, цоги миллаталъул яги росабазул 
гIадамал журачIеб, нижерго жамагIат. Дагъистаналдаго тIоцебе, 
коммунистазул заманаялъго, 1989 соналъ бана гьаниб цIияб мажгит. 
Я магIарухъ, я гIатIиракьалда нижер жамагIат киданиги, коммуни-
стазул заманаялъгицин хутIичIо жамагIат яги рузманалъул как базе 

рес гьечIого. Мухьдахъ будун-дибирлъиги гьабичIо киданиги ни-
жер цIаларал чагIаз. Росулъ исламияб гIелму цIаларал чагIи гIемер 
рукIиналъ, мустахIикъасда жамагIаталъ цIар чIвала, гьесги Аллагьа-
се гIололъун жинда тIадкъараб хIалтIи ракIбацIцIадго тIубазабула. 
Хисизе кканиги, гьебго къагIидаялъ цоги мустахIикъасда цIар чIвала. 

ГьабсагIаталда магIарухъ Сасикь бан рагIалда бахъунеб буго, 
районалдаго гьечIеб гIадаб берцинаб мажгитги мадрасаги. Гьединго 
ЦIияб Сасикьги буго, 1985 соналъ бараб мажгит какде хьвадулезул 
къадар цIикIкIиналъ къварилъун, цIияб кIудияб мажгит балеб.

Росулъ спортзал гьечIого букIун, клубалъе бараб минаги чIобого 
букIун, гьебги къачIан гьениб гугарухъабазе зал рагьизе вортанхъа-
на Башир Набигулаев. Росуцояз бакIарун ва спонсораз кьсадакъаде 
биччараб гIарцухъ къачIан, гьеб рагьана гьаб соналъул I5 апрелалъ.  

ЦIияб Сасикьги чанго соналъ цебе хIафизал рахъизе, бесдалал 
цIализарулеб  мадраса балелъул, росдал гIолохъабаз цадахъ лъугьун  
бана кIудияб 45х15 бугеб спортзал. Рана къватIир, волейбол, ба-
скетбол, минифутбол хIалел майданалги. Жиндие Аллагьас ризкъи 
гьарзаго кьеяв, нилъер машгьурав футболист Шамиль ЛахIияловас 
кьуна минифутболалъул майданалъе тIад тIамулеб гIурччинаб гъат. 
Гьеб районалдаги республикаялдаги  гьечIеб гIадаб, тIубараб спорт-
комплекс буго. Гьенир умумуца харж кьун тренералги тун, росдал 
гIолохъаби  ругьун гьарула батIи-батIиял спортивиял тайпабазде.    

Жинда релълъараб цоги гьечIеб хIафизал рахъунеб мадрасаялда 
цIалулел руго республикаялдасанги гьеб бахун къватIиса рачIаралги 
кIинусго лъимер. Гьенире цIализе росула тIоцере бесдалал, хъи-
зан кIудиял, лъимал гIемерал, язихъал хъизаналдаса лъимал ва ца-
дахъ бачуна школалъул программаги. Гьениб мугIалимлъи гьабула 
лъикIаздаса лъикIал рищун, жидер хIалтIиги бокьулел, хIалтIул 
хIалбихьиги бугел мугIалимзабаз. Пайда щиб, къана гьеб школа щиб-
го гIиллаги бицинчIого тIадчагIаз. Гьенибго буго гIелму цIалулезе 
бараб, гIемерал соназ хIалтIула бугеб, лъабкъоялда анцIго чиясе бакI 
бугеб мадрасаги. Мажгиталда аскIоб буго росдал лъималазда хирияб 
Къуръан малъулеб ва руччабазул мадрасаги.

Нижер гурони батиларо росулъ цониги гьве хьихьулареб, 
нуцIбузда кIулал ралареб, цониги горда хьури кквечIеб, росулъ 
къотIноб хъалиян бухIулареб, гьел ричулареб росу.

Гьеб буго лъималазул ахикьги, школалдаги, рокъобги, росдал 
жамагIаталъги кьолеб тарбиялъул хIасил. Сверухъ ругел росабалъ-
ги районалдаги сасикьал лъала исламалде рокьи бугел, шаригIатги 
тIарикъатги лъикIго ккурал, иман яхI бугел, росдал къваригIел ки-
налго рахъун тIубалел, цоцалъ  гъункараб росдал агьлу хIисабалда.. 

Сасикьазул буго жидеего хасиятаб гIумру гьабиялъул къагIида. 
Нижер киданиги вукIинчIо республикаялдани кив гурин, районал-
дацин тIадегIанаб хъулухъалда хIалтIулев чи. Гьелъулги батилин 
цо маслихIатилан абула кIудиял чагIаз. ХIукуматалъул хIалтIуда 
гьечIилан нижер гIадамазде ракъи-къеч бихьичIо. Гьел жидер-
го хIалалаб магIишаталъ хьихьун рукIана. ГочизаричIо гьел 1944 
соналъ сверухъ ругел росаби гочизаруниги, Чачаналдеги. Амма, 
нижер рукIана гIодосанго гIараб гIелму цIаларал, сверухълъиял-
даго цIар рагIарал гIемерал гIалимзаби. Вахъана гьениса жиндир 
баракат нилъее камугеяв тIарикъаталъул устар ХIусенапандиги. 
АнцIгоялдасанги цIикIкIун аспирантал руго росулъа Сириялъул уни-
верситетал цIалун лъугIарал.  Турциялдаги цоги бакIалдаги цIалун 
рахъарал къогогIанасев хIафизги вуго. Гьанже гIагар Турциялда ма-
гистрлъун вахъана нижехъа гIолохъанчи ГIабдула  СагIитбеков. Гье-
зул хъизаналда лъабго вас Сириялда университетал лъугIарал, гьа-
нир университетазда дарсал кьолел руго, цо яс хIафизги йиго. Эмен 
ГIабдулжалилги, доб заманаялъ нижехъаго ХIайбуладибирасдаги, 
гьев накълулъун хадув Хуштадаса кIудияв МухIамадсаидида цеве 

цIаларав лъикIав гIалимчи вуго.
Чи хвараб бакIалда гьарулел харжалги, нилъеда лъала, къо 

анагIан цIикIкIунел рукIин киса-кирего. Гьелъулъги,  къварилъи кка-
рал чагIи гьенир унел харжазул ургъалида течIого, хабада анкьалъ 
Къуръан цIали гIадаб, лъабго сордоялъ хварасдасан зикру бачин 
гIадал ва хвел-хобалда хурхарал цойгидалги жал, жив Аллагьасе 
гIоло чIорого гьарула росдал жамагIаталъ. Бикьуларо хварасдасан 
кинабгIаги садакъаги. Лъабго къоялдасан биххула тагIзиятги. Къва-
рилъи ккараб рукъалъул агьлу ва рикIкIадасан зигараялъе рачIарал 
чагIи кваназе мадугьалихъ санагIалъи гьабула, руччаби кваназе 
магIирокъобе квен босун росдал руччабиги уна. ХIасил, чи хвараб 
бакIалда киналгIаги харжал гьаризе гьукъараб буго.                                                                                                                                     

Гьедин цебетIолеб, кIодолъулеб, къо анагIан берцинлъулеб буго 
нижер рехе гочаразул ЦIияб Сасикь росу, гIадамал рехе гочун, аба-
дияб рокъоре ун,  гьитIинлъулеб буго магIарухъ бугеб Сасикь росу. 
Нижер цо чанго цIараки МахIачхъалаялдаги Хасавюрталдаги буго, 
хутIарал гIадамал лъабабго росулъ руго. Бокьуларо нижер гIадамазе 
шагьарги, гьениса раккулел рагIизе мустахIикъал гурел ишалги.  

                 
             СайгидахIмад АхIмаднабиев, ЦIияб Сасикь росу

 Район гIуцIаралдаса -90 сон

Баракат бугеб жамагIат 

14 апрелалда Сасикь тIобитIана  росдал админи-
страциялъул бетIер Заур Набигулаевасул ва гьесул вац 
Баширил жигарчилъиялдалъун   армрестлингалъул ра
хъалъ Россиялъул, Европаялъул ва Дунялалъул чемпи-
он ГъазимухIамад ГъазимухIамадовасул призазе гIоло 
гIолилазда гьоркьор эркенаб гугариялъул ва чIахIиязда 
гьоркьор армрестлингалъул рахъалъ  къецал. Къе-
цазе нухмалъи гьабуна райадминимстрациялъул 
спорталъулгун гIолилазул ишазул ва туризмалъул от-
делалъул нухмалъулев  ТIалхIат ГIабдулбасировас. 

Къецазда хIурматиял гьалбал хIисабалда  гIа
хьаллъана Сасикьа АхIмадрасул Сахруев, ООО 
«Дорстройсервис» ОООялъул  генералиявв дирек-
тор АхIмад Давудов, Эчеда, Гьакъо, Къеди, ЦIумада, 
Гъоркьгьаквари росабазул бегавулзаби.

Турнир рагьулаго росдал администрациялъул 
бетIер Заур Набигулаевас  бицана  армрестлингалъул 
чемпион ракьцояв ГъазимухIамадил  хIакъалъулъ,  
цIияб гIел куцаялъулъ спорталъул бугеб кIваралъул, 
баркала загьир гьабуна  къецал тIоритIизе кумек гьа-
бурал спонсоразе. 

Эркенаб гугариялъул рахъалъ командаялъулаб 
тIоцебесеб бакI ккуна  сасикьаз, кIиабилеб бакI щвана 
къедисезе, лъабабилеб бакIалда гIей гьабуна инхокъ-
варисезул командаялъ. Бергьараб командаялъе кьуна 
хьвадулеб кубок.

Къецазул хIасилал: 22кг. 1.Адам Хъазанатов 
(Гьакъо), 2.Адам Зиявдинов (Къеди), 3.МухIамад Гере-

ев (Инхокъвари) ва Юсуп Ибрагьимов (Сасикь)
24кг. 1.Сапиюла Мурадов (Эчеда), 2.ХIажимурад 

Гереев (Инхокъвари), 3.Абубакр ГIалимухIамадов 
(Эчеда) ва МухIамад Хъиличев (Сасикь)

26кг. 1.Анас Гъазуев (Эчеда), 2.МухIамад МухIа
мадов (Гьакъо), 3.Расул МухIамадов (Гъоркьгьаквари) 
ва  МухIамад ГIумаров (Сасикь)

29кг.1.Ризван ЖабрагIилов (Инхокъвари),   
2.МухIамад ГIумаров (Сасикь), 3. Билал ГIусманов ва  
Расул Герейханов (Къеди). 

32 кг.1.ГIабдурахIман Шейхисламов (Эчеда), 
2.Къурамух1амад Х1ажиев (Сасикь), 3. Мух1амадсаид  
Мух1амадов (Гьакъо) ва Ах1мад Г1усманов (Сасикь)

38 кг 1.Мух1амад Г1абдулхабиров (Къеди), 
2.Шагьрудин Шагьрудинов (Эчеда), 3.ХIасан Зиявди-
нов (Сасикь) ва Тимур МухIамадов (Инхокъвари)

41кг.1.МухIамад Сапиюлаев (Къеди), 2.Абакар 
МухIамадов (Гьакъо), 3.ГIусман Пашаев ва Шамил 
ГIисаев (Сасикь) 

45кг.1.Муслим ГIалиханов (Инхокъвари), 2.Су-
лейман Сапиюлаев, 3.ГIисадибир Садрудинов  ва Му
хIамад ХIажиясулаев (Инхокъвари).

48кг.1.АхIмад Наурбегов (Сасикь), 2.ХIамзат  
МухIамадов (Къеди), 3.МухIамад Набигулаев (Сасикь) 
ва МухIамад Хъазанатов (Гьакъо), 

52кг. 1.Саид Нажмудинов (Инхокъвари),  2.Сулей
ман Сапиюлаев (Къеди), 3.МухIамад Набигулаев (Са-
сикь)  ва МухIамад ХIажиясулаев (Инхокъвари)

 Армрестлингалъул хIасилал: 70 кг. 1.ГIали
асхIаб МуртазагIалиев (Гъоркьгьаквари), 2.МухIамад 
ГIалиасхIабов (Сасикь), 3.ГъазимухIамад МухIамадов 
(Гъоркьгьаквари).

80 кг.  1.МухIамад Абакаров (Сасикь), 2.Асадула 
Зубаиров (Гъоркьгьаквари), 3.Радван Гереев (Инхокъ-
вари).

Къецазулъ абсолютияв чемпионлъун вахъана Са-
сикьа МухIамад Абакаров.

Бергьаразе ва призеразе кьуна гIарцулал сайгъа-
тал, медалал ва дипломал

Къецазе спонсорлъиялъулаб кумек гьабуна  Са-
сикьа Шамил Пахруевас, АхIмадрасул Сахруевас ва 
ГъазимухIамад ГъазимухIамадовас. 

ГIуцIадго турнир тIобитIиялъухъ  сасикьдерица 
ва тIаде рачIарал гьалбадерица баркала загьир гьа-
буна вацал Башир ва Заур Набигулаевазе, ТIалхIат 
ГIабдулбасировасе    ва спонсоразе.   

Рамин Халитов, спорталъулгун гIолилазул иша-
зул ва туризмалъул отделалъул методист

Сасикь спортивияб байрам

Араб гьатIан къоялъ райо
налъул лъайкьеялъул управ
лениялъ Агъвали гимназиялда 

районалъул ункъабилел класса
зул лъималазда гьоркьоб  тIо
битIана  Россиялъул мустахIи
къай учительница Салтанат 
Иманшапиева ракIалдещвеялъе 
санайил тIобитIулеб Лъаялъул 
фестиваль. Кидаго гIадин, гьениб 
тIобитIана авар ва гIурус мацIа
лъул, математикаялъулгун ингилис 
мацIалъул олимпиада. Гьенив 

гIахьаллъана районалъул анцIила 
ункъо школалдаса кIикъоялда 
лъабго цIалдохъан.

Авар мацIалъул 1 бакI щва
на Гъоркьгьаквариса Фатима 
Исмаг1иловалъе, 2 бакI-Агъвали 
гимназиялъул цIалдохъан Амина 
МухIамадовалъе ва 3 бакI-Гьигьалъ 
школалъул цIалдохъан Загьра Му
хIамадхIажиевалъе. 

ГIурус мацIалъул 1 бакI щвана 
Агъвалиса ГIумарасхIаб АхIмадо
васе, 2 бакI-Гъоркьгьаквариса  Са

мира МуртазагIалиевалъе, 3 бакI-
ТIадгьаквариса Мадина Гъазиму
хIамадовалъе. 

Математикаялъул 1 бакI ТIад
гьаквари школалъул цIалдохъан 
Аминат ГIабдусаламовалъе,  2 бакI 
Агъвали гимназиялъул цIалдохъан 
Фатима Амировалъе, 3 бакI ТIин
ди школалъул цIалдохъан ХIамзат 
МухIамадовасе.

Ингилис мацIалъул 1 бакI 
Агъвали гимназиялъул цIалдохъан 
Фатима Бадрудиновалъе, 2 бакI 
Гъоркьгьаквариса Макка МухIама
довалъе, 3 бакI Гьадири школа
лъул цIалдохъан Шагьрузат Му
хIамадовалъе.

Бергьаразе ва призеразе кьуна 
дипломалгун гIарцулал сайгъатал, 
мугIалимзабазе грамотаби. 

Лъайкьеялъул управлени
ялъ баркала загьир гьабулеб буго 
фестиваль тIобитIизе спонсор
лъи гьабурал Салтанат Иман
шапиевалъул лъималазе  ва Агъвали 
гимназиялъул коллективалъе.      

  ПатIимат МуртазагIалиева 

Фестиваль тIобитIана
 Лъайкьей

            Публичных слушаний
             с. Агвали                                         16.04.2019 г.

Присутствовало 78 человек:- депутаты Собрания депутатов МР «Цумадин-
ский район»; - работники администрации МР «Цумадинский район»; - главы адми-
нистраций сельских поселений; - жители района.

Председательствующий: Омаров А.А.- заместитель Председателя Собрания 
депутатов МР «Цумадинский район»

Секретарь публичных слушаний: Ибрагимов Т. А.
Тема публичных слушаний: Обсуждение проекта решения о внесении изме-

нений и дополнений в Устав муниципального образования «Цумадинский район».
Инициаторы публичных слушаний: Собрание депутатов муниципального рай-

она «Цумадинский район».
Председательствующий открыл заседание публичных слушаний и предоста-

вил слово заместителю начальника отдела внутренней политики и взаимодействия 
с органами государственной власти администрации МР «Цумадинский район» 
Ибрагимову Т. А.

Ибрагимов Т. А. сказал, что проект изменений и дополнений в Устав муни-
ципального образования «Цумадинский район» принят решением 22-й сессии Со-
брания депутатов МР «Цумадинский район» 6 созыва от 28 марта 2019 г. №4, в 
соответствии с Федеральным законом от 06.10.2003 №131-Ф3 Об общих принципах 
организации местного самоуправления в Российской Федерации» (в редакции Фе-
деральных законов от 29.07.2017 №217-ФЗ, от 29.12.2017 №443-ФЗ, от 31.12.2017 
№503-ФЗ, от 30.10.2018 №382-ФЗ, от 30.10.2018 №387-ФЗ, от 06.02.2019 №3-ФЗ.

В связи с этим Собрание депутатов МР «Цумадинский район» принялопро-
ект изменений и дополнений в Устав муниципального образования «Цумадинский 
район» в редакции, опубликованной в районной газете «Голос Цумады» от 5 апреля 
2019 г. №15-17.

С 29 марта 2019 г. по 15 апреля 2019 г. каждый житель района имел возмож-
ность досконально ознакомиться с проектом изменений и дополнений в Устав му-
ниципального образования «Цумадинский район»и представить свои предложения 
в соответствии с нормами действующего законодательства комиссии публичных 
слушаний.

Присутствующим было предложено высказать свои предложения здесь же, 
выйдя на трибуну.

От присутствующих поступили вопросы, на которые были даны исчерпыва-
ющие  ответы.

Председательствующий:  Я  предлагаю одобрить  проект изменений и допол-
нений в Устав муниципального образования «Цумадинский район» в редакции, из-
ложенной в газете «Голос Цумады» от 5 апреля 2019 г. №15-17. Кто за данное пред-
ложение, прошу проголосовать.

Голоса распределились следующим образом:  за -78 человек;  против - 0; воз-
держался - 0.

Результаты публичных слушаний:
Проект изменений и дополнений в Устав муниципального образования «Цума-

динский район» одобрен  участниками  слушаний.
Письменных предложений и замечаний от жителей МР «Цумадинский район», 

иных заинтересованных лиц и участников публичных слушаний не поступило. 
В результате обсуждения проекта решения о внесении изменений и дополнений 

в Устав муниципального образования «Цумадинский район» единогласно всеми 
участниками публичных слушаний принято решение:

1.Одобрить проект изменений и дополнений в Устав муниципального об
разования «Цумадинский район».

2. Рекомендовать Собранию депутатов муниципального района «Цумадинский 
район» принять изменения и дополнения в Устав муниципального образования 
«Цумадинский район».

     Председатель собрания:                         А. Омаров
     Секретарь собрания:                              Т. Ибрагимов           

Протокол

о результатах публичных слушаний по проекту изменений и 
дополнений в Устав муниципального образования «Цумадинский 

район».

16.04.2019 г.                                                             с. Агвали

Публичные слушания назначены решением Собрания депутатов му-
ниципального района «Цумадинский район» от 28.03.2019 г. №4.

Тема публичных слушаний: Обсуждение проекта решения о внесе-
нии изменений и дополнений в Устав муниципального образования «Цу-
мадинский район».

Инициаторы публичных слушаний: Собрание депутатов МР «Цума-
динский район».

Количество участников: 78.
В результате обсуждения проекта решения о внесении изменений и 

дополнений в Устав муниципального образования  «Цумадинский район», 
единогласно всеми участниками публичных слушаний, принято решение:

1. Одобрить проект изменений и дополнений в Устав муниципального 
образования «Цумадинский район». 

2. Рекомендовать Собранию депутатов муниципального района «Цу-
мадинский район» принять изменения и дополнения в Устав муниципаль-
ного образования «Цумадинский район».

                   Председательствующий                           А. Омаров 
                   Секретарь                                                   Т. Ибрагимов

Заключение


